
АННОТАЦИЯ 
Ушбу мақолада Ўзбекистон Кинофотофоно ҳужжатлари Миллий архивнинг ташкил 

этилиш тарихи ва унинг фаолиятига бағишланган. Мақолада архивнинг бугунги кунгача 
бўлган фаолияти, халқаро алоқалари, эришган ютуқлари ҳақида маълумотлар ёритилган. 
Шунингдек, архивда сақланаётган тарихий, мустамлака, совет ва мустақиллик йиллари 
тарихига оид ҳужжатларнинг қисқача тавсифи берилган.    

Калит сўзлар: Ўзбекистон, Кинофотофоно, Миллий архив, ҳужжат, мустамлака, 
мустақиллик 

 
Мансур Юсупов, 

Преподаватель Исторического факультета  
Национального университета Узбекистана 

yusupovmansur525@gmail.com   
 

ИСТОРИЯ НАЦИОНАЛЬНОГО АРХИВА КИНОФОТОФОНОДОКУМЕНТОВ 
УЗБЕКИСТАНА 

АННОТАЦИЯ 
Данная статья посвящена истории создания Национального архива 

кинофотодокументов Узбекистана и его деятельности. В статье содержится информация о 
деятельности архива, международных связях и достижениях на сегодняшний день. Также 
дается краткая характеристика хранящихся в архиве исторических, колониальных, советских 
и документов независимости. 

Ключевые слова: Узбекистан, Кинофотофоно, Национальный архив, документ, 
колония, независимость. 

HISTORY OF THE NATIONAL ARCHIVE FILM, PHOTOGRAPHIC AND FONO 
DOCUMENTS OF UZBEKISTAN 

ABSTRACT 
This article is devoted to the history of the creation of the National Archive of Film and Photo 

Documents of Uzbekistan and its activities. The article contains information about the activities of 
the archive, international relations and achievements to date. A brief description of the historical, 
colonial, Soviet and independence documents stored in the archive is also given. 

Index Terms: Uzbekistan, Kinofotofono, National Archive, document, colony, 
independence. 

 
1. Долзарблиги:  
Архивлар тарих-кўзгуси бўлиб, мазкур ташкилотларда давлат ва жамият ҳаётида муҳим 

ўрин тутган манбалар сақланади. Ҳозирда архив ҳужжатлари тарихий, сиёсий, ижтимоий-
иқтисодий, маданий-маърифий соҳаларда кенг фойдаланилади. Айниқса, архивларда 
сақланаётган кино, фото, фоно ҳужжатлар ўзига хос тарихий манбавий аҳамиятга эга 
ҳисобланади. Ушбу ҳужжат турлари тарихий воқеа-ҳодисаларни қандай содир бўлган бўлса, 
шундайлигича эшитиш, кўриш имконини беради.   

Бугунги кунда айнан ушбу архив ҳужжатларини ўрганиш, манбавий аҳамиятини очиб 
бериш муҳим вазифалардан ҳисобланади.  

2. Методлар ва ўрганилганлик даражаси: 
Тадқиқот Ўзбекистон Кинофотофоно ҳужжатлар Миллий архиви тарихини ёритиб 

беришга қартилган бўлиб, унда даврий ёндашув, архив тарихига оид маълумотларнинг қиёсий 
таҳлил этиш, архивда сақланган ҳужжатларга тавсиф беришда манбашунослик нуқтаи 
назаридан таҳлил этиш ва тавсифлаш тадқиқот усулларидан фойдаланилган. Мавзу доирасида 
ҳозиргача кўплаб тадқиқотлар амалга оширилган бўлиб, уларни совет ва мустақиллик даврига 
кўра туркумлаштириш мумкин. 

Биринчи туркум тадқиқотларга, Партия кино-фото архиви Ф.М.Шамаева[1]. Иккинчи 
Жаҳон урушига тегишли аудиовизуал ҳужжатлар В.Н.Мандральскаялар томонидан олиб 
борилган тадқиқотларни киритиш мумкин [2]. 

Иккинчи туркум тадқиқотига М.С.Исакова томонидан амалга оширилган тадқиқотни 
киритиш мумкин. Тадқиқотчи ўз илмий ишларида Ўзбекистон Республикаси Кино-фото-фоно 
ҳужжатлари Марказий Давлат архивининг совет ва мустақиллик даври тарихига алоҳида 
эътибор қаратган[3]. 

Аммо таъкидлаб ўтиш лозимки, республикамиз тарихига оид қимматли аудиовизуал 
манбалар бугунги кунда Ўзбекистон Кинофотофоно ҳужжатлар Миллий архивида сақланиб, 
уларнинг манбавий аҳамиятини очиб бериш ва тадқиқотларга етказиш долзарб масалалардан 
ҳисобланади.  

3.Тадқиқот натижалари:  
Айнан, Республикамиздаги Ўзбекистон Кинофотофоно Миллий архиви ушбу турдаги 

архив манбаларини сақловчи марказлардан бири ҳисобланиб, ушбу архивнинг ташкил этилиш 
тарихи ҳам узоқ йилларга бориб тақалади.   

1921 йил Туркистон АССР ХКСнинг 25 январдаги қарорига биноан архивларда қўлёзма 
ҳужжатлар билан бирга нашр қилинган материаллар ва фотоҳужжатлар ҳам йиғилиб, мазкур 
ҳужжатларни сақлаш чора тадбирлари кўрилган. Ушбу даврда кинофотофоно ҳужжатлар 
йиғилган бўлса-да, фақатгина бўлим сифатида фаолият олиб борган. 1935 йил октябр 
тўнтариши Марказий давлат архиви таркибида фото бўлимини ташкил этилиши натижасида 
кинофотофоно ҳужжатларнинг  янада тартибли равишда амалга оширилишига алоҳида 
эътибор қартилган. 

1940 йилларда Республикадаги сиёсий, маданий, иқтисодий жараёнларни кўплаб 
фотомухбирлар томонидан тасвирга олиши натижасида, Ўзбекистонда фото ҳужжатларининг 

турли ҳил жанрдаги шакллари ортиб борди. Масалан, Э.Юдитский, А.Палехов, Р.Албеков, 
Р.Шамсиддинов, С.Безносов, С.Маҳкамов каби фотомухбирлар биргина маданий ҳаётнинг 
меъморчилик, театр,  болалар ҳаёти портрет, маиший жанрлари бўйича кўплаб фото 
ҳужжатларни жамлашган.   

Шу йилнинг ўзида архив ходимлари томонидан кинофотофоно ҳужжатларни аниқлаш 
ва архив сақловига қабул қилиш бўйича услубий кўрсатма ишлаб чиқилди. Кўрсатмада 
ҳужжатларни фондлар бўйича ҳисобга олиш тизимидан воз кечилиб, уларни сақлов бирлигига 
кўра рўйхатга олиш тартиби жорий этилган. Аммо таъкидлаб ўтиш лозимки, иккинчи Жаҳон 
уруши йиллари арафасида нафақат кинофотофоно ҳужжатлар бўйича балки бутун архив 
соҳасида кадрлар танқислиги долзарб масалалардан бири эди. Ўз навбатида, кинофотофоно 
ҳужжатлар сақлов бирлигининг ошиб бориши ҳам, ушбу турдаги ҳужжатларни сақловчи 
марказлашган давлат архивини ташкил этиш зарурартини келтириб чиқарди [4].  

Айнан, ушбу масала 1942 йил ноябр ойида Ўрта Осиё республикалари архивчилари 
йиғилишида ҳам Ўзбекистонда Кинофотофоно Марказий Давлат архивини ташкил этиш 
зарурати таъкидлаб ўтилган. Йиғилиш қарорига кўра, Ўзбекистонда Кинофотофоно марказий 
давлат архивини ташкил этиш бўйича қарор қабул қилинади[5].      
      1943 йил 18 мартда Тошкент шаҳрида кино, сурат, 
овозли ҳужжатлар Марказий давлат архиви ташкил этилиб, унга Қирғизистон Совет 
Республикасида айнан шундай архивни ташкил этишда иштирок этган  А.С.Этделмен 
директор этиб тайинланади[6]. 

Ўзбекистон ССР Ички ишлар вазирлиги архив бўлимининг 1959 йил 24 июндаги №82-
сонли буйруғига асосан Ўзбекистон ССР кинофотофоно ҳужжатлари Марказий давлат архиви 
Ўзбекистон ССР Марказий давлат архивининг кинофотофоно ҳужжатлар бўлими сифатида 
қайта ташкил этилган[7].      

1959 йил 5 июнда архивнинг марказий давлат архиви таркибига киритилиши ва уни 
кино, сурат, овозли ҳужжатлар бўлимига айлантирилиши ҳужжатларни сақлаш ишига анча 
зарар этказди. Тўрт кишидан иборат бўлган бўлим ўз фаолиятини амалга оширишда мустақил 
қарорлар қабул қилиш имкониятидан маҳрум бўлган. Лекин шундай бир вазиятда ўзининг 
фидокорона менҳнати билан архивда фаолият олиб бораётган архивчиларнинг ҳам 
меҳнатларни эслаб ўтиш жойиз, уларнинг сай-ҳаракатлари сабабли бугунги кундаги 
кинофотофоно ҳужжатлари миллий архивида сақланиб келинаётган ҳужжатларда уларнинг 
ҳиссаси кўп.  

1960 йилларда ҳукумат вакилларидан иборат бўлган махсус комиссия томонидан 
амалга оширилган текширишлар натижасида архивни қайта ташкил этиш борасидаги бир 
қатор асосли хулосалалар ёзилди. 1970 йил А.А. Мирзабоэвнинг ташаббуси билан Ўзбекистон 
ССР кино, сурат, овозли ҳужжатлар учун махсус  архив биносининг қурилиш ишлари амалга 
оширилган. Алим Мирзабоэвнинг кўрсатмалари билан қурилиш ишлари давомида махсус 
сақловхоналар лойиҳалари ишлаб чиқилган. 1973 йил февралда Ўзбекистон ҳукумати 
томонидан “Республика архив ишини қайта ташкил этиш тўғрисидаги” қарор қабул қилиниб, 
унга асосан кино, сурат, овозли ҳужжатлар марказий давлат архивини қайта ташкил этиш 
тўғрисида қарор қабул қилинган.   

1974 йилда Кинофотофоно ҳужжатлар учун махсус архив биносининнг қурилиши 
якунланганч, Ўзбекистон ССР Кинофотофоно марказий давлат архиви қайта ташкил этилди. 
Архив учун алоҳида ихтисослашган бинонинг қурилиши кинофотофоно ҳужжатларни зарур 
шарт-шароитларда сақлаш ва  уларга илмий-техник ишлов бериш ишлари йўлга қўйилган.  

1991 йил Ўзбекистон республикаси мустақилликка эришгач, архив Ўзбекистон 
Республикаси кино, сурат ва овозли ҳужжатлар Марказий давлат архиви деб номланди[8].  

2019 йилда Ўзбекистон Республикаси Президентининг қарорига кўра, Ўзбекистон 
Республикаси кино, сурат ва овозли ҳужжатлар Марказий давлат архиви Ўзбекистон 
Кинофотофоно ҳужжатлар Миллий архиви мақоми берилди [9].  

Миллий архив  ҳужжатлари хорижий илмий изланувчилар ва тарихий-маданий мерос 
ташкилотларининг доим эътиборида бўлиб, дунёнинг турли бурчакларидан келган 

тадқиқодчилар илмий изланишлар олиб боришмоқда. Жумладан,  архивга Франция, АҚШ, 
Қозоғистон, Исроил, Япония, Германия, Корея Республикаси, Австрия, Буюк Биритания, 
Италия, Канада ва бошқа кўплаб мамлакатлардан тадқиқотчилар ташриф буюришади. 
Шунингдек, архив ходимлари кўплаб хорижий мамлакатларда хизмат сафарлари, малака 
ошириш, халқаро конференцияларда фаол иштирок этиб келмоқда. Хусусан, 1996 йил архив 
ходими З.М. Сулаймонова Халқаро архивлар кенгашининг Жанубий-Шарқий Осиё 
минтақавий филиалининг архив ходимлари учун Малазия Миллий архивида ташкил этилган 
“Ҳужжатларни бошқариш” ўқув курсида халқаро архив қонунчилиги, архив ҳужжатлари 
қимматдорлигини экспертиза қилиш, сақлаш, тавсифлаш ва улардан фойдаланиш бўйча 
ишларни ташкил этиш бўйича малака ошириб келган. Ўз навбатида ушбу архив ходимлари 
Корея республикасида ҳам архив иши ва электрон ҳужжатлар билан ишлаш бўйича малака 
ошириб келишган. Бугунги кунда архив сақловхоналардаги иқлимни назорат қилиш,  
сканерлаш, кино ҳужжатларни намойиш қилиш, видеокамера, овозни такрорлаш, аудио 
ҳужжатларни тинглаш ва рақамлаштириш учун энг замонавий техник воситалар билан 
жиҳозланган.   

Ўзбекистон Кинофотофоно Миллий архиви Ўрта Осиёдаги энг йирик ва 
Ўзбекистондаги ягона, махсус ҳужжатлар сақлови учун ихтисослашган архив ҳисобланади. 
Архивда тарихий ва маданий аҳамиятга  эга бўлган ноёб ҳужжатлар ва илмий оммабоп 
филимлар, баъдий ва ҳужжатли овозли ёзувлар ҳамда фотосуратлар тўпланган. Ўзбекистон 
Кинофотофоно ҳужжатлари Миллий архивида сақланаётган ҳужжатларда ХIХ асрнинг 
иккинчи ярмидан то ҳозирги давргача Туркистон ва Ўзбекистонда яшаган ва яшаётган халқлар 
ҳаётининг барча жабҳалари акс этган[10]. 

Архивда ХIХ асрнинг 60-йилларидан бошлаб фото, фоно ва кино ҳужжатлар сақланиб,  
0,3 миллионга яқин йиғмажилдлар МАФ (Миллий архив фонди) ҳужжатларини ташкил этади 
ва улардан 44 минг йиғмажилдлар алоҳида қимматли ҳужжатлар ҳисобланади[11].   

Аниқса, Мустамлака давр суратли ҳужжатларда Туркистон ўлкасидаги миллий-
озодлик ва инқилобий ҳаракат  (1898, 1905-1907-йиллар) кўриниши, чор Россия маъмурлари 
томонидан ўлканинг бошқаруви, уларнинг маҳаллий ҳокимияти билан муносабатлари, суд 
органлари фаолияти, Қўқон хонлиги ва Бухоро амирлигининг халқаро муносабатлари ва 
алоқалари, мусулмонлар ва дини ва турмуш тарзи акс тасвирланган[12]. 

Ўзбекистоннинг 1924-1941 йиллар ҳамда II жаҳон уруши давридаги фото ва кино 
репортажлари фото ҳужжатлариннг янада кўпайишига сабаб бўлди. Уруш фото-
йилномаларини яратишда турли мамлакатлар фотомухбирлари катта хиссаларини қўшдилар. 
1950-1980 йиллар ҳужжатли фото санъати, жаҳоннинг энг йирик агентликлари томонидан 
жўнатилган репортёрларнинг саёҳатда яратган жанрли фотографиялари ривожи билан 
характерланади[13].   

Ўзбекистон Республикаси мустақиллик даври кино, сурат ва овозли ҳужжатлари 
Ўзбекистон Республикаси мустақиллигининг эълон қилиниши, демократик жамият  
қурулиши, давлат бошқарувининг янги тизимини вужудга келиши, марказий органлар 
фаолиятининг мақсади ва вазифасифаларининг ўзгариши, банк тизимининг қайта ташкил 
этилиши, жаҳон томонидан Ўзбекистон Республикаси мустақиллигининг тан олиниши, чет эл 
мамлакатлари билан дипломатик алоқаларнинг ўрнатилиши, кўп партияликнинг ва жамоат 
ҳаракатининг вужудга келиши, бозор иқтисодиёти, тадбиркорларнинг ривожланиши, янги 
маънавий дунё қарашнинг вужудга келишини ўзида акс эттирган ноёб ҳужжатлар сақланган. 

Архивда ўтган давр мобайнида архив иши ва иш юритиш соҳасида зарур инфратузилма 
яратилди, архив ҳужжатларини жамлаш, ҳисобга олиш, сақлаш ва улардан фойдаланишда 
ижобий натижаларга эришилди ҳамда муайян интеллектуал ва технологик салоҳият 
шакллантирилди. Миллий архив фонди Ўзбекистон халқининг моддий ва маънавий ҳаётини 
акс эттирган, тарихий, илмий ва маданий аҳамиятга эга бўлган архив ҳужжатлар билан 
бойитилди. Шу билан бирга, таҳлил ва ўрганиш натижалари архив иши ва иш юритиш 
соҳасига замонавий ахборот-коммуникация технологияларни жорий қилиш, давлат 
архивларини моддий-техника базасини яхшилаш, архив ҳужжатларини жамлаш, давлат 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                            №SI-2 | 2023 

193 

ҳисобига олиш, сақлаш ва улардан фойдаланишнинг замонавий механизмларини қўллаш 
зарурати мавжудлигидан далолат бермоқда.  

Ўзбекистон Кинофотофоно ҳужжатлари миллий архивида бугунги кунда сақланаётган 
фото, фоно, аудиовизуал, кино ҳужжатлар мавжуд бўлиб бир сўз билан айтганда архивда  
273000 дан ортиқ сақлов бирлигидаги ҳужжатлар мавжуд. Кино, сурат, овозли хужжатлар ва 
видео-овозли ёзувлар Ўзбекистон Республикаси Миллий архив фонди тизимида алоҳида ўрин 
эгаллайди.  

4.Хулосалар:  
Хулоса қилиб айтганда, Ўзбекистон Кинофотофоно Миллий архивида сақланаётган 

аудиовизуал манбалар нафақат республикамизда, балки, Ўрта Осиё миқиёсида  ҳам ўзининг  
тарихийлиги билан ажралиб туради. Ушбу манбаларда акс этган тарихий воқеа ходисалар 
ҳақида  материаллар ўша даврни тасаввур қилиш имконини беради. Ушбу маданий 
меросимизни асраб авайлаш ва келажак авлодга етказиш архивчи ва тарихчилар учун муҳим 
вазифалардан бири ҳисобланади.  

